
[bookmark: _GoBack]«ՄԱԿ-ի Մարդու իրավունքների խորհրդի Համընդհանուր պարբերական դիտարկման ընթացակարգի համաձայն ներկայացվող Հայաստանի Հանրապետության երկրորդ ազգային զեկույցը հաստատելու մասին ՀՀ կառավարության արձանագրային որոշման նախագծի ընդունման»
2006 թվականին ՄԱԿ-ի Գլխավոր ասամբլեայի կողմից ընդունվեց թիվ 60/251 բանաձևը որի համաձայն սահմանվեց Մարդու իրավունքների խորհրդի նոր ընթացակարգ` Համընդհանուր պարբերական դիտարկում (ՀՊԴ): Ընթացակարգի համաձայն ՄԱԿ-ի անդամ երկրները Մարդու իրավունքների խորհրդին պետք է տրամադրեն զեկույց տվյալ երկրում մարդու իրավունքների իրավիճակի վերաբերյալ, որն այնուհետև ինտերակտիվ երկխոսության միջոցով ներկայացվում է նաև տվյալ երկրի պատվիրակության կողմից: 
Նշված ընթացակարգի կարևորություններից մեկն այն է, որ երկրների միջև երկխոսության արդյունքում ընթացակարգն անցնող պետությանը տրվում են հանձնարարականներ` վերջիններս կարող են ընդունվել կամ մերժվել: Հանձնարարականն ընդունելու դեպքում երկիրը կամավոր պարտավորություն է ստանձնում այն իրականացնելու վերաբերյալ
Հայաստանի Հանրապետությունն առաջին անգամ նման ընթացակարգն անցավ 2010 թվականի մայիսին, ինչի արդյունքում ՀՀ-ին տրվեցին հանձնարարականներ, որոնց հիմնական մասն ընդունվեց:
Ընթացակարգի շրջանակում ներկայացվող երկրորդ զեկույցի նպատակն է ներկայացնել երկրի կողմից ստանձնած պարտավորությունների իրականացման ընթացքը, ինչպես նաև ցույց տալ 2010 թվականից մինչ օրս մարդու իրավունքների ոլորտում ՀՀ ձեռքբերումներն ու մարտահրավերները:  Նախատեսվում է նաև, որ ընթացակարգն անցնող պետությունն իր վրա կվերցնի հանձնառություն մարդու իրավունքների ոլորտում որևէ կոնկրետ բարեփոխում իրականացնելու վերաբերյալ:
Հաշվի առնելով խնդրի կարևորությունը ՀՀ վարչապետի 2014 թվականի մարտի 26-ի N 223-Ա որոշման համաձայն` ՄԱԿ-ի Համընդհանուր պարբերական դիտարկման ընթացակարգի համաձայն ՀՀ ազգային երկրորդ զեկույցը նախապատրաստելու նպատակով ստեղծվեց միջգերատեսչական հանձնաժողով:
Խնդրի կարևորությունը հաշվի առնելով այն ներառվեց նաև ՀՀ կառավարության 2014 թվականի գործունեության միջոցառումների ցանկում (85-րդ կետ):
